
ადრესატი:	

ბესიკ	ტაბიძე	
ლანჩხუთის	მუნიციპალიტეტის	საკრებულო-საკრებულოს	თავმჯდომარე

ლანჩხუთის	მუნიციპალიტეტის	საკრებულოს	ფრაქცია	,,ერთიანი	ნაციონალური
მოძრაობის"

სხდომის	ოქმი№1

ქ.ლანჩხუთი

24.01.2022	წელი

15:00	საათი

სხდომას	 ესწრებოდა:	 ფრაქცია	 ,,ერთიანი	 ნაციონალური	 მოძრაობის“	 თავმჯდომარე:
კახაბერ	ასკურავა.

ფრაქციის	თავმჯდომარის	მოადგილე:	გიორგი	გოგუაძე.

ფრაქციის	წევრი:	გივი	ცინცაძე.

სხდომას	არ	ესწრებოდა:	ფრაქციის	მდივანი:	ირმა	მგელაძე.

სხდომას	 ესწრებოდა	 მოწვეული	 სტუმრები:	 ლანჩხუთის	 მუნიციპალიტეტის	 მერიის
ეკონომიკისა	 და	 ქონების	 მართვის	 სამსახურის	 უფროსი:	 გიორგი	 ნაჭყებია,	 ლანჩხუთის
მუნიციპალიტეტის	 მერიის	 საფინანსო-საბიუჯეტო	 სამსახურის	 უფროსი:	როლანდ	ლაშხია,
ლანჩხუთის	 მუნიციპალიტეტის	 მერიის	 განათლების,	 კულტურის,	 სპორტისა	 და
ახალგაზრდულ	 საქმეთა	 სამსახურის	 უფროსი:	 ია	 ჩხაიძე,	 გაზეთის	 „ჰო	 და	 არა“
ჟურნალისტი:	ნინია	ბარამიძე.

საკრებულოს	 აპარატის	 მესამე	 რანგის	 პირველი	 კატეგორიის	 უფროსი	 სპეციალისტი
იურიდიულ	 საკითხებში:	 რუსუდან	 გვარჯალაძე,	 საკრებულოს	 აპარატის	 მეოთხე	 რანგის
პირველი	კატეგორიის	უმცროსი	სპეციალისტი:	ნინო	ჭანტურიშვილი.

ფრაქციის	 თავმჯდომარემ,	 კახაბერ	 ასკურავამ	 სხდომას	 გააცნო	 დღის	 წესრიგის
პროექტი:

1.	 ,,ლანჩხუთის	 მუნიციპალიტეტის	 ტერიტორიაზე	 არსებული	 სახელმწიფო	 და	 ლანჩხუთის
მუნიციპალიტეტის	 საკუთრებაში	 არსებული	 არასასოფლო-სამეურნეო	 დანიშნულების	 მიწის
ნორმატიული	 ფასის	 დადგენის	 შესახებ“	 ლანჩხუთის	 მუნიციპალიტეტის	 საკრებულოს
დადგენილების	პროექტის	განხილვა.

/მომხსენებელი:	კახაბერ	ასკურავა/

2.	 ,,ადგილობრივი	 (ქონების)	 გადასახადის	 შემოღებისა	 და	 მისი	 განაკვეთების	 შესახებ“
ლანჩხუთის	მუნიციპალიტეტის	საკრებულოს	დადგენილების	პროექტის	განხილვა.



/მომხსენებელი:	კახაბერ	ასკურავა/

3.	,,ლანჩხუთის	მუნიციპალიტეტის	2022	წლის	ბიუჯეტის	დამტკიცების	შესახებ“	ლანჩხუთის
მუნიციპალიტეტის	საკრებულოს	2021	წლის	25	ნოემბრის	N26	დადგენილებაში	ცვლილების
შეტანის	 თაობაზე“	 ლანჩხუთის	 მუნიციპალიტეტის	 საკრებულოს	 დადგენილების	 მისაღებად
ადმინისტრაციული	 წარმოების	 დაწყების	 შესახებ“	 ლანჩხუთის	 მუნიციპალიტეტის
საკრებულოს	განკარგულების	პროექტის	განხილვა.

/მომხსენებელი:	კახაბერ	ასკურავა/

4.	სხვადასხვა	საკითხები.

ფრაქციის	თავმჯდომარემ,	კახაბერ	ასკურავამ	კენჭი	უყარა	დღის	წესრიგის	პროექტს:

მომხრე	3;	წინააღმდეგი	არცერთი.

დღის	 წესრიგის	 პირველი	 საკითხი:	 ,,ლანჩხუთის	 მუნიციპალიტეტის	 ტერიტორიაზე
არსებული	 სახელმწიფო	 და	 ლანჩხუთის	 მუნიციპალიტეტის	 საკუთრებაში	 არსებული
არასასოფლო-სამეურნეო	 დანიშნულების	 მიწის	 ნორმატიული	 ფასის	 დადგენის	 შესახებ“
ისაუბრა	 ლანჩხუთის	 მუნიციპალიტეტის	 მერიის	 ეკონომიკისა	 და	 ქონების	 სამსახურის
უფროსმა,	 გიორგი	 ნაჭყებიამ.	 მან	 ისაუბრა	 იმის	 შესახებ,	 რომ	 „სახელმწიფო	 და
ადგილობრივი	თვითმმართველი	ერთეულის	საკუთრებაში	არსებული	არასასოფლო–
სამეურნეო	 დანიშნულების	 მიწის	 ნორმატიული	 ფასის	 განსაზღვრის	 წესის
დამტკიცების	შესახებ“	საქართველოს	პრეზიდენტის	2013	წლის	10	ოქტომბრის	N784
ბრძანებულების	 პირველი	 მუხლის	 მე–2	 პუნქტის	 შესაბამისად,	 მიწის	 ნორმატიულ
ფასს	საბაზრო	ღირებულების	გათვალისწინებით	წელიწადში	ერთხელ,	არა	უგვიანეს
ყოველი	 წლის	 თებერვლისა,	 ადგენენ	 შესაბამისი	 ადგილობრივი	 თვითმმართველი
ერთეულის	 წარმომადგენლობითი	 ორგანოები	 –	 საკრებულოები.	 საქართველოს
ორგანული	 კანონის	 „ადგილობრივი	 თვითმმართველობის	 კოდექსი“	 24–ე	 ნაწილის
„ე“	 პუნქტის	 „ე.გ“	 ქვეპუნქტის	 შესაბამისად	 კი	 საკრებულოს	 უფლებამოსილებას
მიეკუთვნება	 საქართველოს	 მთავრობის	 მიერ	 დადგენილი	 წესით	 გადაამოწმეთ:
document.municipal.gov.ge	 გამოყენებულია	 კვალიფიციური	 ელექტრონული
ხელმოწერა/	 ელექტრონული	 შტამპი	 მუნიციპალიტეტის	 საკუთრებაში	 არსებული
მიწის	 ნორმატიული	 ფასის	 დადგენა.	 აღნიშნულიდან	 გამომდინარე,	 იურიდიული
სამსახურის	 მიერ	 მომზადდა	 ზემოთაღნიშნული	 სამართლებრივი	 აქტების
პროექტები.	 ამასთანავე,	 ამავე	 დადგენილებითვე	 ძალადაკარგულად	 უნდა
გამოცხადდეს	 „ლანჩხუთის	 მუნიციპალიტეტის	 ტერიტორიაზე	 არსებული
სახელმწიფო	 და	 ლანჩხუთის	 მუნიციპალიტეტის	 საკუთრებაში	 არსებული
არასასოფლო–სამეურნეო	 დანიშნულების	 მიწის	 ნორმატიული	 ფასის	 დადგენის
შესახებ“	ლანჩხუთის	მუნიციპალიტეტის	საკრებულოს	2021	წლის	26	თებერვლის	№4
დადგენილება.	 ყოველივე	 ზემოთაღნიშნულიდან	 გამომდინარე,	 ვინაიდან
ნორმატიული	 აქტის	 მისაღებად	 საკრებულომ	 უნდა	 დაიწყოს	 ადმინისტრაციული
წარმოება,	 იურიდიული	 სამსახურის	 მიერ	 მომზადდა	 როგორც	 დასახელებული
დადგენილების	 მისაღებად	 ადმინისტრაციული	 წარმოების	 დაწყების	 თაობაზე
განკარგულების	პროექტი,	ისე	შესაბამისი	დადგენილების	პროექტი.

დადგენილების	 პროექტი	 ფრაქციის	 წევრების	 მიერ	 მიღებული	 იქნა	 შენიშვნების
გარეშე.

ფრაქციის	თავმჯდომარემ	კენჭი	უყარა	დადგენილების	პროექტს:

მომხრე	3;	წინააღმდეგი	არცერთი.

დღის	წესრიგის	მეორე	საკითხი:	 ,,ადგილობრივი	 (ქონების)	 გადასახადის	 შემოღებისა	და
მისი	განაკვეთების	შესახებ“	ისაუბრა	ქონების	სამსახურის	უფროსმა,	გიორგი	ნაჭყებიამ.	მან



აღნიშნა,	 რომ	 უნდა	 განისაზღვროს	 ლანჩხუთის	 მუნიციპალიტეტის	 ტერიტორიაზე
სასოფლო-სამეურნეო	 დანიშნულებისა	 და	 ტყის	 მიწაზე	 ქონების	 გადასახადის
წლიური	განაკვეთი	ერთ	ჰექტარზე	გაანგარიშებით,	ლარებში:	N	მიწის	კატეგორიები
გადასახადების	 განაკვეთები	ლარი/ჰა	 1	 სათიბი	 (	 ბუნებრივი	და	 გაკულტურებული)
20.00	 2	 საძოვარი	 (ბუნებრივი	და	 გაკულტურებული)	 16.00	 3	 სახნავი	 (მათ	 შორის,
მრავალწლიანი	 ნარგავებით	 73.00	 დაკავებული	 მიწა,	 საბაღე,	 საბოსტნე,	 )	 4
საკარმიდამო	 73.00	 5	 სასოფლო-სამეურნეო	 საქმიანობაში	 გამოყენებული	 ტყის
მიწებისათვის	ა)	სათიბი	20.00	ბ)	საძოვარი	16.00	გ)	სახნავი	73.00

გიორგი	 გოგუაძემ	 აღნიშნა,	 რომ	 ლიცენზირებულ	 1	 ჰა	 ფართობზე,	 წელიწადში
მოსარგებლე	იხდის	ქირავნობის	ღირებულებას,	 მხოლოდ	3	ლარს,	რაც	 არ	მიაჩნია
მიზანშეწონილად	და	დააყენა	საკითხი,	რომ	მუნიციპალიტეტმა	უნდა	იშუამდგომლოს
ზემდგომ	სტრუქტურებთან,	რათა	დაიხვეწოს	ეს	საკითხი.

დადგენილების	 პროექტი	 ფრაქციის	 წევრების	 მიერ	 მიღებული	 იქნა	 შენიშვნის
გათვალისწინებით.

ფრაქციის	თავმჯდომარემ	კენჭი	უყარა	დადგენილების	პროექტს:

მომხრე	3;	წინააღმდეგი	არცერთი.

დღის	 წესრიგის	 მესამე	 საკითხი:	 ,,ლანჩხუთის	 მუნიციპალიტეტის	 2022	 წლის	 ბიუჯეტის
დამტკიცების	შესახებ“	ლანჩხუთის	მუნიციპალიტეტის	საკრებულოს	2021	წლის	25	ნოემბრის
N26	 დადგენილებაში	 ცვლილების	 შეტანის	 თაობაზე“	 ლანჩხუთის	 მუნიციპალიტეტის
საკრებულოს	 დადგენილების	 მისაღებად	 ადმინისტრაციული	 წარმოების	 დაწყების	 შესახებ“
განკარგულების	 პროექტი	 ფრაქციას	 გააცნო	 ლანჩხუთის	 მუნიციპალიტეტის	 მერიის
საფინანსო-საბიუჯეტო	 სამსახურის	 უფროსმა,	 როლანდ	 ლაშხიამ.	 მან	 აღნიშნა,	 რომ
საქართველოს	 მთავრობის	 2021	 წლის	 16	 აგვისტოს	 N1419	 განკარგულებაში,
საქართველოს	 მთავრობის	 2021	 წლის	 27	 დეკემბრის	 N2380	 განკარგულებით
შეტანილი	ცვლილებებით	ლანჩხუთის	მუნიციპალიტეტის	ჩიბათის	ადმინისტრაციულ
ერთეულში,	 კოლხეთის	 ეროვნულ	 პარკთან	 მისასვლელი	 გზის	 რეაბილიტაცია,
ტურისტული	 ინფრასტრუქტურის	 მოწყობა	 და	 ელექტროფიკაციის	 სამუშაოების
დაფინანსებისათვის	 გამოიყო	 1639804	 ლარი,	 თანადაფინანსებით	 ადგილობრივი
ბიუჯეტიდან	უნდა	მიიმართოს	16564	ლარი	სულ	პროექტის	მთლიანი	ღირებულებაა
1656368	ლარი;	 სოფელ	ორაგვეში	 ტურისტული	 ინფრასტრუქტურის	 მოწყობაზე	 და
მისასვლელი	 გზის	 რეაბილიტაციაზე	 გამოიყო	 1380570	 ლარი;	 თანადაფინანსებით
ადგილობრივი	 ბიუჯეტიდან	 უნდა	 მიიმართოს	 13945	 ლარი,	 სულ	 პროექტის
ღირებულება	 1394515	 ლარი.	 აღნიშნული	 პროექტების	 თანადაფინანსება
განხორციელდეს	ბიუჯეტის	თავისუფალი	ნაშთის	ხარჯზე.	საქართველოს	მთავრობის
2021	 წლის	 11	 მარტის	 N330	 განკარგულებით	 მუნიციპალიტეტისათვის	 თანხის
ნაშთიდან	 მიიმართოს	 სტიქიის	 შედეგად	 დაზიანებული	 ოჯახებისათვის	 სახლის
სახურავის	 შესყიდვაზე	 150240	 ლარი,	 სტიქიის	 შედეგად	 დაზიანებული
მრავალბინიანი	 საცხოვრებელი	 სახლის	 გადახურვის	 სამუშაოებზე	 118246	 ლარი,
სუფსის	ადმინისტრაციულ	 ერთეულში	 სტიქიის	 (მეხის	დაცემის)	 შედეგად	დამწვარი
სახლის	 აღდგენის	 სამუშაოზე	 92955	 ლარი.	 ლანჩხუთის	 მუნიციპალიტეტის	 სოფ.
გრიგოლეთში	სასტუმრო	ლაშთანთან	წყლის	კორექტორების	მოწყობის	სამუშაოებზე
187777	ლარი.	აცანის	ადმინისტრაციულ	ერთეულში	 კულტურის	 სახლის	 სახურავის
რეაბილიტაციაზე	 118888	ლარი,	 სუფსის	 ადმინისტრაციულ	 ერთეულში	 კულტურის
სახლის	 სახურავის	 რეაბილიტაციაზე	 79124	 ლარი,	 ლანჩხუთის	 მუნიციპალიტეტის
სოფელ	 ქვიანში,	 სოფელ	 მოედანში	 და	 სოფელ	 ბაღლეფში	 სტიქიის	 შედეგად
დაზიანებული	ხიდების	სარეაბილიტაციო	სამუშაოებზე	მიიმართოს	865120	ლარი.

განკარგულების	 პროექტი	 ფრაქციის	 წევრების	 მიერ	 მიღებული	 იქნა	 შენიშვნების
გარეშე.



ფრაქციის	თავმჯდომარემ	კენჭი	უყარა	განკარგულების	პროექტს:

მომხრე	3;	წინააღმდეგი	არცერთი.

სხვადასხვა	საკითხები.

კახაბერ	 ასკურავა	 დაინტერესდა,	 თუ	 რა	 ოდენობით	 მოხდება	 თანამდებობრივი	 სარგოს
გაზრდა	მიმდინარე	წელს,	რაზეც	როლანდ	ლაშხიამ	 უპასუხა,	 რომ	თანხა	 გაიზარდა	 209800
ლარით	 და	 გახდა	 559560	 ლარი	 და	 მოცემულ	 საკითხთან	 დაკავშირებით	 მიმდინარეობს
ადმინისტრაციული	წარმოება.

ფრაქციის	 თავმჯდომარემ,	 კახაბერ	 ასკურავამ	 კულტურის	 სამსახურის	 უფროსს	 მიმართა
შეკითხვით:	უწევს	თუ	არა	მისი	სამსახური	ზედამხედველობას	ა(ა)იპ-ებს,	რაზეც	ია	ჩხაიძემ
უპასუხა,	 რომ	 მას	 ევალება	 მხოლოდ	 კოორდინაცია	 და	 გასცემს	 რეკომენდაციას	 იმასთან
დაკავშირებით,	განხორციელდეს	თუ	არა	ა(ა)იპ-ებში	რეორგანიზაცია.

კახაბერ	 ასკურავამ	 ასევე	 აღნიშნა,	 რომ	 ა(ა)იპ	 ლანჩხუთის	 კულტურის	 დაწესებულებათა
გაერთიანების	 ხელმძღვანელს,	 დავით	 წერეთელს,	 ყველა	 სასამართლო	 პროცესი	 აქვს
წაგებული	 და	 მუნიციპალიტეტმა	 დაახლოებით	 15000	 ლარი	 იზარალა	 საადვოკატო
მომსახურების	 გაწევაში.	 მან	 ასევე	 აღნიშნა,	რომ	 გაერთიანებაში	 ჩამოშლილია	 მენეჯმენტი
და	 დავით	 წერეთელი	 არის	 თანამდებობისათვის	 შეუფერებელი	 პირი.	 ფრაქციის
თავმჯდომარე	 დაინტერესდა,	 თუ	 აპირებს	 სამსახურის	 უფროსი,	 მიმართოს
მუნიციპალიტეტის	მერს	აღნიშნულ	საკითხთან	დაკავშირებით.

ია	 ჩხაიძემ	 უპასუხა,	 რომ	 დავით	 წერეთელი	 როდესაც	 დაინიშნა	 გაერთიანების
ხელმძღვანელის	 თანამდებობაზე,	 ძალიან	 აქტიურად	 შეუდგა	 მუშაობას.	 იდგმებოდა	 ახალი
სპექტაკლები,	 იმართებოდა	 სხვადასხვა	 კულტურული	 ღონისძიებები	 და	 ანსამბლ
„მხედრებთან“	 ერთად	 ლანჩხუთის	 თეატრის	 სცენაზე	 ვარსკვლავების	 ცვენა	 იყო.	 შემდეგ
დაიწყო	 პანდემია,	 ჩავარდა	 რგოლი	 და	 დადგა	 ის	 რეალობა,	 რაც	 არის	 ამჟამად.	 ია	 ჩხაიძე
იმედს	გამოთქვამს,	რომ	ყველაფერი	ალბათ	მალე	დალაგდება.

გივი	 ცინცაძემ	 დასვა	 შეკითხვა:	 როდესაც	ლანჩხუთის	 თეატრი	 იმყოფებოდა	 საფრანგეთში
გასტროლებზე,	 ის	 რეკვიზიტები,	 რაც	 თან	 ჰქონდათ	 წაღებული,	 ყველაფერი	 დატოვეს
საზღვარგარეთ,	 ჩამოიტანეს	 მხოლოდ	 სცენის	 განათება.	 მას	 აინტერესებს,	 თუ	 არის
სამსახურის	უფროსი	ამის	შესახებ	საქმის	კურსში.

ია	 ჩხაიძემ	 განმარტა,	 რომ	 რამდენადაც	 მისთვის	 არის	 ცნობილი,	 თეატრი	 ისევ	 გეგმავდა
საზღვარგარეთ	გასტროლს,	რაც	შემდეგ	ვეღარ	განხორციელდა.

გივი	ცინცაძემ	ასევე	აღნიშნა,	რომ	როდესაც	კულტურის	ცენტრში	ხდება	ინვენტარის	შეძენა,
არცერთ	 მათგანს	 არააქვს	 ეგრეთ	 წოდებული	 „ბირკა“(იარლიყი),	 იმიტომ	 რომ,	 შესყიდვა
ხდება	მეორად	ბაზარზე	და	საღდება	როგორც	ახალი.

ფრაქციის	 თავმჯდომარემ	 აღნიშნა,	 რომ	 ამ	 ყველაფერზე	 თვალის	 დახუჭვა	 არის	 ძალიან
დიდი	 დანაშაული.	 კულტურის	 სამსახურს	 აუცილებლად	 უნდა	 ჰქონდეს	 ა(ა)იპ-ებზე
მონიტორინგის	უფლება.

კულტურის	 სამსახურის	 უფროსმა	 აღნიშნა,	 რომ	 თუ	 მას	 მიენიჭება	 ზედამხედველობის
უფლება,	 მოხარული	 იქნება	 და	 მზად	 არის	 ამისთვის.	 მან	 ასევე	 აღნიშნა,	 რომ	 მისი
რეკომენდაცია	 იქნება,	 აუცილებლად	 განხორციელდეს	 კულტურის	 დაწესებულებათა
გაერთიანებაში	რეორგანიზაცია.

ფრაქციის	თავმჯდომარის	მოადგილემ,	გიორგი	გოგუაძემ	უკმაყოფილება	გამოთქვა	იმასთან
დაკავშირებით,	 რომ	 კულტურის	 სამსახურის	 მიერ	 გამოცხადებულ	 კონკურსში,	 რომელშიც
მონაწილეობას	იღებდა	ახალგაზრდული	ცენტრი,	ადმინისტრაციული	რესურსის	გამოყენებამ
განაპირობა	 მათი	 გამარჯვება,	 რაც	 ფრაქციის	 წევრების	 აზრით,	 არასწორ	 მიდგომას
წარმოადგენს.



გიორგი	 გოგუაძემ	 ასევე	 წამოაყენა	 წინადადება,	 რომ	 საკრებულოს	 სახელით	 უკრაინაში,
კერძოდ,	 მუნიციპალიტეტთან	 დამეგობრებულ	 ქალაქში	 „ნოვაია	 კახოვკა“	 გაიგზავნოს
თანადგომის	წერილი,	რასაც	ფრაქციის	წევრებმაც	ერთხმად	დაუჭირეს	მხარი.

ამით	ფრაქციის	სხდომამ	მუშაობა	დაასრულა.

კახაბერ	ასკურავა

ლანჩხუთის	მუნიციპალიტეტის	საკრებულო-საკრებულოს	ფრაქცია	,,ერთიანი	ნაციონალური	მოძრაობა"-
საკრებულოს	ფრაქცია	"ერთიანი	ნაციონალური	მოძრაობა"თავმჯდომარე


